"BEASAINGO HIRIA" LXIl. ARGAZKI LEHIAKETA

GAIA

Librea.

Mendi eta Natura argazkigintzako “Igartza” Sari berezia jasotzeko, izena emateko orduan, argazki
bakoitzarentzat adierazi beharko da. Horrela adierazitako argazkiek Beasaingo Hiria lehiaketako berezko
sarietan ere parte hartuko dute, baina dagokion atalean zehaztutako arauak bete beharko dituzte.

PARTE-HARTZEA

Lehiaketa hau parte hartu nahi duten 18 urtetik gorako pertsona guztiei irekita dago.

Parte-hartzea formatu digitalean izango da soilik, eta izen-ematea esteka honen bidez egingo da bakarrik:
http://argizpi.fotogenius.es.

PARTE-HARTZE ESKUBIDEAK

Bidalitako lan kopurua edozein dela ere, 10 €-koa izango da apirilaren 12era arte, eta 15 €-koa apirilaren 13tik
izen-ematea itxi arte. Ordainketa PayPal bidez egingo da izena emateko formulariotik. Izen-emate eskubideak
ordaintzen ez dituzten egileen lanak ez dira baloratuko.

LANAK

Egile bakoitzeko gehienez 4 lan, lehiaketa honetan aurretik saritu edo hautatu gabeak.

Parte-hartzaileak irudiak digitalki alda ditzake, betiere argazki-edukia nagusitzen bada. Irudiaren eduki osoak
egilearena eta jatorrizkoa izan beharko du, eta ezin du AA (Adimen Artifiziala) aplikazioek sortutakoa izan.
Antolakuntzak argazkiaren jatorrizko RAW fitxategia edo fitxategiak eskatu ahal izango ditu.

AURKEZTEKO FORMATUA

Argazkiak JPG formatuan aurkeztuko dira; alde handienak 4000 pixel izango ditu, 254 ppp-ko bereizmena, eta
ez du 5 Mb baino gehiago izango. Ez dira onartuko egilea edo izen artistikoa identifikatzen duten sinadurak edo
ur-markak dituzten lanak. Ezta irudia nolabait inguratzen duten marko edo ertzak dituztenak ere.

EGUTEGIA

e Lanak onartzea: 2026ko apirilaren 30era arte (Azken eguna)

e  Erabaki publikoa: 2026ko maiatzaren 9an

e Emaitzak jakinaraztea: = 2026ko maiatzaren 17an

e  Sari banaketa: 2026ko maiatzaren 24an (Beasaingo Igartza Jauregiko erakusketa aretoan)

e  Erakusketa: 2026eko maiatzaren 24tik ekainaren 7ra (lgartza Jauregia, Beasain)
SARIAK

e Lehensaria: 600 € eta CEF Urrezko Domina.

e Bigarren saria: 300 € eta CEF Zilarrezko Domina.

e  Hirugarren saria: 200 € eta CEF Brontzezko Domina.

e laugarrenetik zazpigarrenera: CEF Ohorezko Aipamena.

e Herriko saria: 100 € eta CEF Ohorezko Aipamena.

e Natura eta Mendi lan

onenarentzako “lgartza” saria: 300 € eta CEF Ohorezko Aipamena.

Lehiaketa honek Argizaiola Trofeorako gonbidapenak emango dizkie lehen hiru euskaldun sailkatuei. Oinarriak.

EPAIMAHAIA
Argazkigintzaren esparruan ezagunak diren pertsonek osatuko dute, eta haien erabakia apelaezina izango da.
Parte-hartzaile bakoitzari posta elektroniko bat bidaliko zaio lehiaketaren emaitzarekin.



ERAKUSKETA

Antolakuntzak 30 lan finalistako aukeraketa baten ekoizpenaz arduratuko da, Beasaingo Igartza Jauregiko
Erakusketa Aretoan erakusteko, maiatzaren 24tik ekainaren 7ra arte. Ordutegia honako hau izango da:
astelehenetik ostiralera 18:00etatik 20:00etara, eta asteburuetan 11:00etatik 14:00etara eta 18:00etatik
20:00etara.

“IGARTZA SARIA” ARAUAK

Irudietan doikuntza moderatuak onartuko dira, hala nola zurien balantzea, kontrastea, saturazioa, kurbak eta
mailak. Ez da onartuko irudiaren eraldaketarik, ezta gainezartzerik edo esposizio bikoitzik ere. Foku-pilaketa
(focus stacking) onartzen da. Saritutako irudien RAW fitxategiak eskatuko dira.

OHARRAK

Egile batek ere ezingo du sari bat baino gehiago jaso “Librea” kategorian. Igartza Saria jaso dezake
“Librea” kategorian saria jaso duen egile berak.

Diruzko sari guztiei dagokien zerga-atxikipena aplikatuko zaie.

Irudi guztiak egileak osorik ateratakoak izan beharko dira, eta ezingo dute bere egiletzatik kanpoko
elementurik izan. Ez dira onartuko AA (Adimen Artifiziala) bidez partzialki edo osorik sortutako lanak.
Antolakuntzak arau hau betetzen ez duen edozein irudi baztertzeko eskubidea gordetzen du;
horretarako, bere esku dauden baliabide guztiak erabili ahal izango ditu, teknologikoak izan ala ez, eta
irudia kanporatu ahal izango du, baita saritua izan ondoren ere. Adierazitako baldintzak betetzen ez
dituen edozein lan automatikoki kanporatuko da.

Lehiaketa honetan parte hartzeak emandako datu pertsonalak (helbide elektronikoak barne)
antolakuntzak gorde, prozesatu eta lehiaketarekin lotutako helburuetarako erabiltzeko berariazko
adostasuna ematea dakar. Era berean, informazio hori areto honekin aitorpen-, babes- edo akreditazio-
akordio ofiziala duten erakundeei bidaltzeko baimena ematen da. Parte-hartzaileak badaki eta onartzen
du parte hartzeak esan nahi duela edozein parte-hartzaileren egoera eta emaitzak publiko egin
daitezkeela.

Egileek lehiaketaren antolakuntzari lagatzen dizkiote saritutako eta finalistak diren irudien argitalpen-
eta zabalkunde-eskubideak, bai eta lehiaketaren, erakusketaren eta hurrengo edizioen sustapenerako
erabiltzeko eskubideak ere. Irabazleek eta finalistek onartzen dute euren irudiak doan erreproduzitzea
komunikabideetan lehiaketaren emaitzak zabaltzeko, egilearen izena barne. Era berean, baimena
ematen dute euren izena finalista edo irabazle gisa argitaratzeko, baita euren irudia hartzeko eta
zabaltzeko ere.

Aurkeztutako lanen egileak bere burua egiletzat aitortzen du, eta haien gaineko eskubide osoa duela
bermatzen du katalogoetan, webgunean eta abarretan erakusteko eta argitaratzeko baimena emateko.
Eskubide hori lehiaketaren antolatzaileei eta erakunde babesleei lagatzen die, eta hauek hirugarrenen
irudi-eskubideengatiko edozein erreklamazio-erantzukizunetik kanpo uzten ditu. Parte-hartzaileak dira
aurkeztutako lanetan hirugarrenen eskubiderik ez dagoenaren erantzule osoak.

Lehiaketa honek CEFren (Espainiako Argazkigintza Konfederazioa) aitorpena du eta puntuagarria da
CEFko Artista, Bikaintasun eta Maisu tituluak lortzeko; horregatik, lehiakideak baimena ematen die
antolatzaileei eta CEFri bere datu pertsonalak mekanizatzeko, betiere bere lanen zabalkunde
artistikoaren esparru esklusiboan, eta CEFren ohore-izendapenetarako bere merituak eta sariak
argitaratzeko.

Jasotako fitxategiak, sarituak edo finalistak izan ez direnak, lehiaketa amaitutakoan suntsitu egingo dira.
Hemen jaso ez den edozein gertakari antolakuntzak ebatziko du.

Lehiaketa honetan parte hartzeak oinarri hauek erabat onartzea dakar.

Edozein zalantza izanez gero, jarri harremanetan lehiaketaren antolakuntzarekin helbide elektroniko honetan:
beasaingohiria@gmail.com.

